
	Abstract in Malay (all)
	Pada masa ini, pemanasan global adalah subjek yang paling menyerlah dalam isu alam sekitar yang berkait rapat dengan gas rumah hijau (GHG). Pada tahun 2007, Intergovernmental Panel on Climate Change (IPCC) menumpukan hanya pelepasan metana (CH4) untuk rawatan air sisa berbanding pelepasan GHG daripada proses aerobik khususnya gas karbon dioksida (CO2). Memberi tumpuan kepada industri minyak sawit di Malaysia, rawatan yang paling lazim digunakan untuk rawatan POME iaitu sistem kolam konvensional, telah menghasilkan GHG secara berlebihan seperti gas CH4 dan CO2. Untuk membangunkan kaedah mitigasi baru yang lebih inovatif dan mesra alam, kajian ini melihat kepada kemungkinan menghidupkan bakteria fotosintetik dengan menggunakan penggranulan aerobik yang berpotensi untuk mengurangkan gas CO2. Pembentukan granul mikrob fotosintetik telah disiasat menggunakan POME dalam sistem reaktor kelompok urutan (SBR). Dengan memerhatikan perubahan morfologi granul dalam reaktor, ia memaparkan berlakunya proses penggranulan yang integrasi - penggabungan semula - membesar. Ia menunjukkan perubahan daripada struktur longgar tersebar bergabung kepada floks kecil yang berbentuk tidak teratur dan akhirnya membentuk granul yang lebih mampat dan padat. Granul yang telah terbentuk itu dengan mengenakan kadar muatan organik (OLR) pada 2.75 kg COD/m3.day, masa tahanan hidraulik (HRT) pada 4 jam dan halaju udara cetek pada 2.07 cm/s. Kepekatan biomas pada mulanya menurun (biomas awal enap cemar = 16750 mg/L) dan kemudian terus meningkat sehingga mencecah nilai 32000 mg/L selepas 90 hari. Selain itu, keputusan juga menunjukkan pengumpulan baik biomas sebagai kebolehan-mendakan antara enap cemar mentah dan granul meningkat daripada 0.03 cm/s hingga 0.94 cm/s. Halaju pemendakan maksimum yang diperoleh dalam reaktor telah mencapai sehingga kira-kira 2.0 cm/s.

